
Jamiyat taraqqiyotining olg‘a siljishi eng avvalo inson omiliga bog‘liqdir. Shuning uchun 

ham inson o‘z tafakkuri va aql-zakovatini ko‘proq ijodiy ishlarga jalb qilishi shartligi e‘tirof 

etilmoqda. Yangidan yangi tеxnik qurilma va vositalarni kashf qilish insonni o‘z yashash sharoitiga, 

qilayotgan ishiga, ilmiy-tеxnik izlanishlariga ijodiy yondashishining samarasidir. XX asrga kеlib 

insoniyat qo‘l mеhnatinigina emas, balki aqliy mеhnatini ham yengillatish ustida anchagina 

izlanishlar olib bordi. Bu yo‘lda XXI asrda ko‘plab tеxnik qurilmalar yaratildi va ular amaliyotga 

tadbiq etildi. ’ 

Hozirgi vaqtda axborot shu qadar ko‘pki, uni an‘anaviy usullar yordamida tezkor tahlil 

qilishning iloji yo‘q. XX asrning so‘nggi o‘n yilliklarida axborot tizimlarining yangi ko‘rinishlari 

vujudga keldi. Bunday axborot tizimlaridan biri Geografik axborot tizimidir. Geografik axborot 

tizimi (GAT), yoki ko‘p joylarda GIS (geoinformatsion sistema) ham deb yuritiladi. Geografik 

axborot tizimi (GAT yoki GIS) – bu mavjud olamning obyektlarini, hamda sayyoramizda ro‘y 

berayotgan hodisalarni xaritalash va tahlil qilish uchun zarur bo‘ladigan zamonaviy kompyuter 

texnologayalaridir. Bu texnologiya ma‘lumotlar bazalari bilan ishlashning an‘anaviy usullari 

(so‘rov va statistik tahlil) va xarita yordamida olinadigan ma‘lumotlarni (har tomonlama ko‘rish va 

geografik, fazoviy tahlil etib umumlashtiradi. Bu GIS ni boshqa axborot tizimlaridan ajratib turadi 

va uni ko‘p masalalarda qo‘llanishiga yordam berib, hozirda bu texnologiya insoniyat faoliyatining 

deyarli barcha sohalarida qo‘llashmoqdalar. Bunga odamlarning ko‘payishi, yerlarning ifloslanishi, 

o‘rmonlarning qisqarishi, tabiiy ofatlar kabi global muammolarning tahlili hamda shu bilan birga 

punktlar orasidaga eng qulay marshrutni topish, yangi ofisning optimal joylashishini tanlab olish, 

uyni uning adresi bo‘yicha, raqamli kodlari orqali ularni qidirib topish, joyda quvurlarni o‘tkazish, 

har xil hokimiyat masalalari kabi kichik masalalarni yechishda juda ko‘p qo‘llaniladi. 

Oxirgi vaqtlarda yangi infornatsion texnologiyalar talablari asosida axborotlarni elektron 

xaritalarda aks ettirish zaruriyati bilan bog‘liq boshqaruv tizimlari yaratilgan va faoliyat 

ko‘rsatmoqda. Bular: geoinformatsion tizimlar; boshqaruv tizimlari; loyihalash tizimlari. 

Ijtimoiy-texnik masalalarni hal etishda katta hajmdagi topografik, gidrografik, 

infrastrukturaviy obyektlarni joylashtirish axborotlaridan foydalaniladi. U yoki bu holatni 

kompyuter ekranida ifodalash turli grafik obrazlarni aks ettirishni anglatadi.  

Geoinformatsion texnologiyalar elektron xaritalar tizimi va turli tabiatdagi ma‘lumotlarni 

qayta ishlovchi muhitlar ko‘rinishida ifodalanuvchi berilganlarni amalda qo‘llashga qaratilgan. 

Geoinformatsion tizimlarning asosiy sinfini geometrik axborotni saqlovchi va fazoviy aspektni aks 

ettiruvchi koordinatali berilganlar tashkil etadi. Koordinatali berilganlarning asosiy turlari 

quyidagilardir: nuqta (tugunlar, uchlar), chuziq (ochiq), kontur (yopiq chiziq), poligon (soha). 

Amalda real obyektlarni qurish uchun katta miqdordagi berilganlardan foydalaniladi. Bular: 

osiluvchan nuqta, psevdotugun, normal tugun, qoplama, qatlam va boshqalar. Ushbu keltirilgan 

berilganlar tiplari o‘zaro turli-tuman bog‘lamlarga ega bo‘ladi. Ularni uch guruhga bo‘lish mumkin: 

sodda elementlardan iborat murakkab obyektlar qurishga mo‘ljallangan bog‘lamlar; obyektlarning 

koordinatlari bo‘yicha hisoblanadigan bog‘lamlar; berilganlarni kiritish jarayonida aniqlanuvchi 

bog‘lamlar. 

Geografik axborot-informatsion tizimi GIS – geografik ma‘lumotlarni yig‘ish, kiritish, 

saqlash, matematik-kartografik modellashtirish uchun mo‘ljallangan texnikaviy dasturiy vositalar 

va algoritmik amallar majmuasidan iboratdir. 

Geografik ma‘lumotlar (geoaxborot) deganda tabiiy, yoki sun‘iy ravishda hosil qilingan 

obyektlarning geografik holatini va tarkibini hamda ularning yerdagi chegaradarini aniqlovchi 

ma‘lumot tushuniladi. Bu ma‘lumotlar asosan masofadan turib zondirlash, xaritalash va har xil 

s‘yomka usullari yordamida olinadi. 

Geografik ma‘lumotlar 4 ta bir-biriga bog‘liq tarkibiy qismlardan iborat bo‘lib, bular 

quyidagilardir: joylashish holatiga ko‘ra; tarkibi va xarakteristikalariga ko‘ra; fazoviy munosabati 

yoki holatiga ko‘ra; vaqtga ko‘ra. 

Yuqorida aytilgandek geoaxborotlar olinadigan manba Yerni masofadan turib zondirlash 

shundan iboratki, unda ma‘lumotlari bo‘lib hisoblanadi. Yerni masofadan turib zondirlash maxsus 

jixozlangan samolyotlar va Yerning sun‘iy yuldoshlardan foydalanib olib boriladi. Aerokosmik 

usullar yordamida olingan ma‘lumotlar Yer yuzasining suratlari ko‘rinishida qabul qilinadi. 

Sun‘iy yo‘ldoshlardan olinadigan suratlar 2 xil bo‘ladi: fotosuratlar va raqamli suratlardan 

tashkil topib, bunda fotosuratlar sun‘iy yo‘ldoshga, yoki samolyotga o‘rnatilgan fotokameralarda 

olinadi hamda bunday suratlar asosan ko‘z bilan tahlil qilinadi. Raqamli suratlar esa ikki o‘lchamli 

matritsa ko‘rinishida bo‘lib, bir-necha million kichik maydonchalardan tuzilgan. Bu maydonchalar 

piksellar deyiladi. Piksellar yig‘indisi esa raqamli suratni hosil qiladi. Raqamli suratlarning aniqligi 

yuqori bo‘lib, ular yangi texnologiyalar kompyuterlar yordamida qayta ishlanadi va tahlil qilinadi. 

Raqamli kosmik surat – bu ikki o‘lchamli geometrik matritsadan tashkil topgan 

informatsiyalar yig‘indisi bo‘lib hisoblanadi. Bu suratlar elektron qabul qiluvchi qurilma yordamida 

olinadi. Elektron qabul qiluvchi qurilma esa sun‘iy yo‘ldoshga biriktirilgan. Bu qurilma yerning har 

bir elementar yuzasidan qaytgan energiyani qabul qiladi. Bunday elementar yuza piksel deyiladi 

(piksellar o‘lchami har xil sun‘iy yo‘ldoshlarda har xil bo‘ladi). Qabul qilingan energiyalar detektor 

yordamida elektr signallariga aylantiriladi. Keyinchalik esa bu signallarga 8 bitli sonli qiymatlar 

beriladi. Ya‘ni 28 – 256 bu degani raqamli suratdagi informadiyalar 0 dan 255 gacha bo‘lgan 

sonlarni o‘z ichiga oladi. 

Qabul qiluvchi qurilma yerdan chiqayotgan energiyani har xil elektromagnit spektrlarida, 

ya‘ni kanallarda qabul qiladi. Bu multispektral surat deyiladi va u mikrometrda Piksellarda 

o‘lchanadi.  

Raqamli suratlarni ekranda ko‘rish prinsipi har bir pikseldagi informatsiyalarning ranglar 

intensivligiga asoslanadi. Bunda ranglar jadvalidan foydalaniladi. Raqamli suratlarni ko‘rish uchun 

uning dinamikasini o‘zgartirish kerak. Buning uchun suratning gistogrammasi tuziladi va 

o‘zgartirish yo‘li bilan bajariladi. 

Birinchi navbatda suratning sonli gistogrammasini tuzish zarur bo‘ladi. Raqamli suratning 

ekranda ko‘rish prinsipi har bir pikseldagi informatsiyaning intensivligiga va ranglariga asoslanadi. 

Bunda ranglar jadvalidan foydalaniladi. 

GIS texnologiyalaridan foydalanishda berilganlarni visual taqdim etish asosini vektorli va 

rastorli modellar tashkil etadi. Vektorli modellar geometrik axborotni vektorlar yordamida 

ifodalashga asoslanadi. Rastrli modellarda obyekt (hudud) davriy to‘rni tashkil etuvchi fazoviy 

yacheykalarga akslanadi. Rastrli modelning har bir yacheykasiga hajmi bo‘yicha bir xil, ammo 

xarakteristikalari bo‘yicha (rang, zichlik) turlicha bo‘lgan sath qismlari to‘g‘ri keladi. Ushbu 

protsedura pilsellashtirish deb ataladi. Rastrli modellar regulyar, noregulyar va rekursiv yoki 

ierarxik mozaikalarga bo‘linadi. Tekis reguluar mozaikalar uch tipda bo‘ladi: kvadrat, uchburchak 

va oltiburchak.  

Kvadratli shakl katta hajmdagi axborotlarni qayta ishlashda, uchburchaklisi sferik sirtlar 

yaratishda qulay hisoblanadi. Noregulyar mozaikalar sifatida noto‘g‘ri shakldagi uchburchakli 

to‘rlar va Tissen poligonlari ishlatiladi. Ular berilgan nuqtalar guruhlari bo‘yicha berilgan hudud 

qismlarining raqamli modellarini qurishda foydalaniladi. Shunday qilib, vektorli modellar 

obyektning joylashgan o‘rni to‘g‘risidagi, rastrli model esa obyektning u yoki bu nuqtasida 

joylashgan narsa to‘g‘risida ma‘lumotni saqlaydi. Rastrli modellar asosan aerokosmik suratlarni 

qayta ishlashda foydalaniladi. 

Raqamli xarita qatlamlar majmuasi ko‘rinishida tashkil etilishi mumkin. GIS qatlamlari 

umumiy funksional xususiyatlarga ega bo‘lgan fazoviy obyektlarning birlashuvi asosida raqamli 

kartografik modellar to‘plamidan iborat. Qatlamlar majmuasi GIS grafik qismining asosini tashkil 

etadi. 

Geinformatsion tizimlarni (GIS) qo‘llash – ilm-fanda yangi, ammo tobora ommalashib 

borayotgan yo‘nalishlardan biri hisoblanadi. Hozirgi paytda GIS dan geofrafiya, geologiya, 

xaritashunoslik, iqtisodiyot sohalari bilan birgalikda tarix, demografiya, arxeologiya va 

arxeografiyada ham qo‘llanilmoqda. 

 Ma‘lumki, tarixiy hodisa va jarayonlar biror makon va zamonda ro‘y beradi. Barcha tarixiy 

obyektlar u yoki bu sarhadda mavjud bo‘ladi. Ushbu sarhadning xaritada belgilanishi tarixiy hodisa 

to‘g‘risida yanada to‘liqroq tasavvur hosil qilishga imkon beradi. Demak, xarita bilan ishlash tarixiy 

tadqiqotlarning zaruriy tarkibiy qismi bo‘lib hisoblanadi. Ammo tarixiy xarita tuzish jarayoni ancha 

murakkab hisoblanib, geografik xaritani o‘rganilayotgan davrga moslab korrektirlash, ushbu tarixiy 

sarhad to‘grisidagi umumiy ma‘lumotlar asosida barcha obyektlarni kiritish, xaritalarni bir-biriga 

qiyoslash kerak bo‘ladi. Bu ancha vaqtni egallaydi. 

 Shuning uchun ham xarita yaratish jarayonini kompyuterga yuklash maqsadga muvofiq 

boladi. GIS asosini mavzular bo‘yicha elektron xaritalar majmuasi tashkil etadi. Umuman olganda 

kompyuterli tarixiy xaritalar ikki turga bo‘linadi: illyustrativ (mavjud berilganlarning visual 

to‘plamlari) va tadqiqotchilik yoki tahliliy (turli tasvirlar to‘plamiga aylantirilishi mumkin bo‘lgan 

berilganlar fayllari to‘plami). Aynan ana shu ikkinchi guruh xaritalari asosida tarixiy jarayonlarning 

to‘laqonli makon-zamonli modellarini yaratish mumkin. Ushbu modellar odatdagi tadqiqotlarda 

namoyon bo‘lmaydigan qonuniyat va bog‘lanishlarni aniqlashga imkon beradi. Ammo illyustrativ 

xaritalar ham u yoki bu tadqiqot momentlarini ko‘rgazmali taqdim etish uchun samarali xizmat 

qilishi mumkin.  

GIS dan asosan tarix ta‘limining yo‘nalishlari bo‘lmish geografiya va tarixiy demografiyada 

foydalaniladi. Shu bilan birgalikda yer o‘lchash, yer mulklari hisobi, o‘rmon xo‘jaligini boshqarish 

va boshqa sohalarda GISlardan keng foydalaniladi. Ta‘lim sohasida GISlardan geografiya, tarixiy 

geografiya, ekologik tarix kabi fanlarni o‘rganishda foydalaniladi. GIS geografik sarhad tasvirini 

ekologik, geografik, administrativ xarakterdagi sifatiy va miqdoriy axborotlar bilan bog‘laydi. 

Bunday bog‘lanishning kuchi visual va statistik axborotlar birlashuvidadir. O‘z ichiga tuproq 

qatlamlari tuzilishi, o‘simlik dunyosi, yoritilganlik darajasi, yo‘llar, mulkiy munosabatlar va yer 

uchastkalarining umumiy bahosi kabi ma‘lumotlarni oluvchi xaritalar yaratish mumkin. Xuddi 

shuningdek shahardagi barcha tarixiy binolarni mos xaritaga tushirish mumkin. G‘arbda 

kompyuterli xaritashunoslik imkoniyatlariga o‘tgan asrning 80-yillaridayoq ahamiyat berilib, tarix 

sohasida GISni qo‘llash bo‘yicha ilmiy ishlar paydo bo‘ldi. 1994 yilda Florensiyada ushbu 

muammoga qaratilgan maxsus xalqaro seminar bo‘lib o‘tdi. Geoinformatika – 2000 deb ataluvchi 

(Rossiyaning Tomsk shaxri) xalqaro ilmiy-amaliy konferensiyada uchta yirik tadqiqot loyihasi e‘lon 

qilindi.  

